
Ulloq 6. juli 2018 

 

 

Inatsisartut suleriaasianni § 37 imm. 1 naapertorlugu Naalakkersuisunut apeqqutit imaattut 

matumuuna saqqummiuppakka. 

  

Naalakkersuisunut apeqqutit:   

 

1. Aalisarsinnaanermut akuersissutinik peqartut qassit, suliffeqarfik 

qanorluunniit aaqqissuussaagaluarpat apeqqutaatinnagu,1 aamma 5 millioner 

kronit akornanni pisortanut akiitsoqarnersut Naalakkersuisut tamakkiisumik 

ilisimavaat?  

2. Aalisarsinnaanermut akuersissutinik peqartut qassit, suliffeqarfik 

qanorluunniit aaqqissuussaagaluarpat apeqqutaatinnagu, 6 aamma 10 

millioner kronit akornanni pisortanut akiitsoqarnersut Naalakkersuisut 

tamakkiisumik ilisimavaat?  

3. Aalisarsinnaanermut akuersissutinik peqartut qassit, suliffeqarfik 

qanorluunniit aaqqissuussaagaluarpat apeqqutaatinnagu, 10 millioner kroninit 

amerlanerusunit pisortanut akiitsoqarnersut Naalakkersuisut tamakkiisumik 

ilisimavaat?  

 

(Inatsisartunut ilaasortaq Sofia Geisler, Inuit Ataqatigiit) 

 

Tunngavilersuut: 

 

Inuussutissarsiuummut allamut, tassalu sanaartornermut atatillugu, pisortat 

suliarinnittussarsiornerannut atatillugu neqerooruteqartut suliffeqarfiit Namminersorlutik 

Oqartussanut Kommunenulluunniit akiitsoqannginnerannik uppernarsaammik 

tunniussinissamut piumasaqaatitalimmik inatsimmik peqanngitsoq paasivara.  

 

Taamaattoq Pisortanut akiitsut akilersinniarneqartarnerat pinaveersaartinneqarnissaallu pillugit 

Inatsisartut inatsisaat nr. 3, 1996-eersumi §7 naapertorlugu Namminersorlutik Oqartussat 

Kommunellu piumasaqarsinnaapput suliffeqarfiit pisortanut akilerneqanngitsunik 

akiitsoqannginnissaannik.  

 

Periarfissaq taanna suliarinnittussarsiortoqartillugu A/S INI-mit Iserimmillu atorneqartarpoq, 

soorlu aamma periarfissaq taanna Namminersorlutik Oqartussanit Kommuneniillu 

atorneqartartoq ilisimaneqartoq.  

 

Aalisarnermik inuussutissarsiuteqarneq eqqarsaatigalugu, tassungalu atatillugu pisassiissutit 

aningaasarpassuarnik nalillit inuiaqatigiinniit atugassanngortinneqartillugit, 

pingaaruteqarluinnarpoq pisassiissutinik atuisussanngortitaasut unneqqarissuunerisa 

uppernassuseqarnerisalu apeqquserneqannginnissaat. Tamanna tunuliaqutaavoq apeqqut 

pineqartut Naalakkersuisunut apeqqutigigakkit.  

 

Apeqqutit ullut qulit qaangiutsinnagit akineqarnissaat kissaatigaara.  


